
Treglie, tremmole trotte e tunne,

Fiche, cipolle, laune e retunne,

Purpe, secce e calamare,

Pisce spate e stelle de mare,

Pisce palumme e pisce prattielle,

Voccadoro e cecenielle,

Capochiuove e guarracine,

Cannolicchie, ostreche e ancine,


Vongole, cacciole e patelle,

Pisce cane e grancitelle,

Marvizze, marmure e vavose,

Vope prene, vidove e spose,

Spinole, spuonole, sierpe e sarpe,

Scauze, nzuoccole e colle scarpe,

Sconciglie, gammeri e ragoste

Vennero nfine colle poste,


Capitune, saure e anguille,

Pisce gruosse e peccerille,

D’ogne ceto e nazione

Tantille, tante, chiù tante e tantone.

Quanta botte, Mamma mia!

Che se devano, arrasso sia!

A centenara le barrate,

A meliune le petrate,

